
贈鶯

作者：元好問　金朝

本作品收錄於《元遺山集》

鄰墻擁高樹，深樾蔭衡宇。

山禽十百種，晨夕所棲處。

獨愛黃栗留，婭姹如稚女。

笑啼啼又笑，宛轉工媚嫵。

低窺疑欲下，轉盼忽驚舉。

花暗柳陰陰，尚記兒時語。

詩家此尤物，名字喧樂府。

天真累絲竹，客服仍楚楚。

宮額畫眉闊，黛黑抹金縷。

恨不掌上看，毛羽得細數。

山城無與樂，好鳥亦求侶。

贈鶯

時將貫珠來，有唱當和汝。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

